
				এই পাতাটিকে বৈধকরণ করা হয়েছে। পাতাটিতে কোনো প্রকার ভুল পেলে তা ঠিক করুন বা জানান। 

রূপক





কখনো অন্তরে মোর গভীর বিরাগ,

হেমন্তের রাত্রিহেন থাকে গো জড়িয়ে,

—যাহার সর্ব্বাঙ্গে যায় নীরবে ছড়িয়ে

কামিনী ফুলের শুভ্র অতনু পরাগ॥


বাসনা যখন করে হৃদয় সরাগ,

শিশিরে হারানো বর্ণ, লীলায় কুড়িয়ে,

চিদাকাশে দেয় জ্বেলে, বসন্ত গড়িয়ে

কাঞ্চন ফুলের রক্ত চঞ্চল চিরাগ॥


কভু টানি, কতু ছাড়ি, মনের নিঃশ্বাস।

পক্ষে পক্ষে ঘুরে আসে সংশয় বিশ্বাস॥


বসন্তের দিবা, আর হেমন্ত-যামিনী,

উভয়ের দ্বন্দ্বে মেলে জীবনের ছন্দ।

দিবাগাত্রে রঙ আছে, নিশাবক্ষে গন্ধ,—

সৃষ্টির সংক্ষিপ্ত সার কাঞ্চন কামিনী॥

